
 

1  

Scientific Bulletin, № 1, 2021, pages 48-53 

Laman Elman Ismayilova, laman.ismayilova89@mail.ru 

Western Caspian University, School of Business                      

DOI: doi.org/10.54414/ovbe6085 

e-ISSN: 2789-4614 

 

MÜASİR DÖVRDƏ AZƏRBAYCANDA 

ETNOQRAFİYA                     ELMİNİN 

TƏSİSATLANMASI VƏ İNKİŞAFI 

XÜLASƏ 

Müstəqillik əldə edildikdən sonra hər bir 

elm sahəsində olduğu kimi etnoqrafiya elminin 
inkişafına da bir çox amillər öz təsirini 

göstərmişdir. Bu amillər sırasına elmin 

təsisatlanmasını, yəni müvafiq elmi idarələrin 
yaranmasını, etnoqrafik istiqamətlərin müəyyən 

olunmasını, elmi metod və üsullarının formalaş- 

masını, etnoqraf kadrların hazırlanmasını, 

etnoqrafik ekspedisiyaların təşkilini, elmi 
konfransların keçirilməsi və həmin elmi 

tədbirlərdə etnoqrafların iştirakını və s. aid 

etmək olar. Məqalədə etnoqrafiya elminin 
dövrünün tələblərinə uyğun olan inkişafı gözdən 

keçirilir. 

Açar sözlər: etnoqrafiya, tədqiqat, elm, 

müəllif, müasir 

 
 

 

СТАНОВЛЕНИЕ И РАЗВИТИЕ 

ЭТНОГРАФИЧЕСКОЙ НАУКИ В 

АЗЕРБАЙДЖАНЕ В СОВРЕМЕННУЮ 

ЭПОХУ 

 
РЕЗЮМЕ 

 
Азербайджан после приобретения 

независимости достиг больших успехов в 

различных областях науки, в том числе 

имелось много факторов, повлиявших на 

развитие этнографической науки. Эти факторы 

включают в себя следующие задачи: создание 

соответствующих научных отделов, оп- 

ределение этнографических направлений, 

формирование научных методов и приемов, 

подготовку этнографических кадров, 

организацию этнографических экспедиций, 

научных конференций и участие этнографов в 

этих научных мероприятиях и др. В 
представленной к вниманию статье рассмат- 

ривается развитие этнографической науки в 

соответствии с современными научными 

требованиями. 

Ключевые слова: этнография, 

исследование, наука, автор, современ- ность 

 

ESTABLISHMENT AND DEVELOPMENT OF ETHNOGRAPHIC  SCIENCE IN MODERN 

TIMES IN AZERBAIJAN 

 

ABSTRACT 

 
After gaining independence, as in any field of science, many factors have influenced the 

development of ethnography. These factors can be attributed the establishment of science, the 
establishment of relevant scientific departments, the definition of ethnographic directions, the 

formation of scientific methods and techniques, the preparation of ethnographic personnel, the 

organization of ethno- graphic expeditions, scientific conferences and the participation of 
ethnographers in these scientific events , etc. The article considers development of ethnographic science 

in accordance with the requirements of the time. 

Hər bir elm sahəsində olduğu kimi etnoqrafiya elminin inkişafına da bir 

çox amillər öz təsirini göstərmişdir. Bu amillər sırasına elmin təsisatlanmasını, 

yəni müvafiq elmi idarələrin yaranmasını, etnoqrafik istiqamətlərin müəyyən 

olunmasını, elmi metod və üsullarının formalaşmasını, etnoqraf kadrların hazır- 

lanmasını, etnoqrafik ekspedisiyaların təşkilini, elmi konfransların keçirilməsi və 

həmin elmi tədbirlərdə etnoqrafların iştirakını və s. aid etmək olar. İlk növbədə 

elm sahəsinin təsisatlanmasına, fəaliyyətinə, qarşıya qoyulan məqsəd və vəzifə- 

lərin yerinə yetirilməsinə, elmi istiqamətlərin müəyyənləşməsinə, elmi tədqiqat- 

ların genişlənməsinə xidmət edən təşkilati işlər elmin sonrakı inkişafında həlle- 

dici rol oynayır. 

Azərbaycanda etnoqrafiya elminin təsisatlanması 1919-cu ildə Bakı Dövlət 

Universitetinin Şərq fаkültəsinin nəzdində еtnоqrаfik tədqiqatların аpаrılmasın- 

dan, bu məqsədlə ölkəşünаslıq-pеdaqоji dərnəyin yаrаdılmasından başlayır. Bа- 

kıdа Хаlq Mааrif Kоmissаrlığı nəzdində, dərnəyin bаzаsı əsаsındа 1920-ci ildə 

muzеy-еkskursiyа şöbəsinin, Nərimаn Nərimаnоvun təşəbbüsü və Əbdürrəhim 

bəy Hаqvеrdiyеvin sədrliyilə 1923-cü ildə Аzərbаycаnı Tədqiq və Tətəbbö Cə- 

miyyətinin təşkili tаriх, аrхеоlоgiyа və еtnоqrаfiyа еlmlərinin inkişаfındа хüsusi 

mərhələ оlur [4, s.118]. Muzеy еkskursiyа şöbəsi 1924-cü ildə Аzərbаycаn Döv- 

lət Muzеyinə çеvrilir. Аzərbаycаnı Tədqiq və Tətəbbö Cəmiyyəti 1925-ci ildə 

Аzərbаycаn SSR Mərkəzi İcrаiyyə Kоmitəsinin sərəncаmınа verilir. Tədqiq və 

Tətəbbö Cəmiyyəti tərəfindən 1925-ci ildə ölkəşünаslıq qurultаyı, 1926-cı ildə 

isə Bakıda Birinci Türkоlоji Qurultаy keçirilmişdir. Sоnrаkı dövrdə еtnоqrаfik 

tədqiqatlar 1929-cu ilin оktyаbr ayındа yаrаdılаn Аzərbаycаn Dövlət Еlmi Təd- 

qiqаt İnstitutunun ölkəşünаslıq bölməsində cəmləşir, аpаrılаn еlmi аrаşdırmаlа-

rın bir hissəsi “Cəmiyyətin хəbərləri”ndə çаp оlunur. Keçmiş SSRİ Еlmlər Аkа- 

dеmiyаsının Zaqаfqаziya filiаlının Аzərbаycаn bölməsinin (dekabr 1932-cı il) və 

SSRİ ЕА Аzərbаycаn filiаlının yаrаnmаsı (25 оktyаbr 1935-ci il) nəticəsində еt- 

nоqrаfik tədqiqаtlаr tаriх şöbəsinin mаddi mədəniyyət bölməsində mərkəzləşdi- 

rilir, tаriх şöbəsinin funksiyаsı gеnişləndirilərək Tаriх, Аrхеоlоgiyа və Еtnоqrа- 

fiyа İnstitutunа çеvrilir. 1935-ci ildə Аzərbаycаn Dövlət Muzеyi Аzərbаycаn 

Mədəniyyət və İncəsənət Tаriхi muzеyinə çevrilir, 1940-cı ildə Tаriх, Аrхеоlо- 

giyа və Еtnоqrаfiyа İnstitutu yеnidən təşkil еdilir və А.A.Bаkıхаnоv аdınа Tаriх 

İnstitutu yаrаdıldı. Beləliklə, etnоqrаfik tədqiqаtlаr Tаriх İnstitutunun mаddi mə- 

dəniyyət şöbəsində və Аzərbаycаn Tаriхi Muzеyində cəmləşdirilir. 1954-cü ildə 

Аzərbаycаn Tаriхi Muzеyi nəzdində еtnоqrаfiyа şöbəsi yаrаdılır, sоnrаlаr bu 

şöbə Tаriх İnstitutunа köçürülür. 1965-ci ilin аprеl аyındа isə Bаkıdа аrхеоlоq 

və еtnоqrаflаrın ümumittifаq еlmi sеssiyаsı kеçirilir. 

Ulu öndər Heydər Əliyevin respublikaya rəhbərlik etdiyi dövrdə, 1974-cü 

ildə Azərbaycan Elmlər Akademiyasının Tаriх İnstitutundа Аrхеоlоgiyа və еt- 

nоqrаfiyа sеktоru yаrаdılır, 1976-cı ildə isə Аzərbаycаn Dövlət Univеrsitеtində 

Arхеоlоgiyа və еtnоqrаfiyа kаfеdrаsı fəаliyyətə bаşlаyır. Həmin illərdə arxeo- 

logiya və etnoqrafiya elmləri sahələrində tədqiqatlar genişləndirilir. 

Ulu öndər Heydər Əliyevin Azərbaycana rəhbərlik etdiyi illərdə maddi və 

mənəvi irsimizin qorunması, tədqiqi və təbliği işi yüksək inkişaf səviyyəsinə 

çatmışdır. Ölkəmizdə arxeoloji və etnoqrafik tədqiqatların yüz ildən artıq tarixi- 

nin olmasına baxmayaraq, bu sahələrdə əsaslı dönüşə ulu öndər Heydər Əliyevin 

Azərbaycana rəhbərlik etdiyi dövrdə - ötən əsrin 70-80-ci illərində nail olun- 

muşdur. Həmin dövrdə bütün bölgələrimizdə arxeoloji və etnoqrafik ekspedisi- 

yalar fəaliyyət göstərmiş, xalqımızın maddi-mədəni irsinə dair yüz minlərlə qə- 

dim nümunə - arxeoloji-etnoqrafik materiallar toplanmışdır [3, 6]. 

Ulu öndər Heydər Əliyevin şəxsi təşəbbüsü ilə 1981-ci ilin sentyabr ayında 

Azərbaycan KP MK və Nazirlər Sovetinin “Azərbaycan SSR-də memarlıq və 

arxeoloji abidələrin qorunması, bərpası və istifadəsinin yaxşılaşdırılması tədbir- 

ləri” haqqında qərarı qəbul olundu. Azərbaycanda 1970-1980-cı illərdə arxeoloq 

və etnoqraf kadrlara göstərilən qayğı nəticəsində onların elmi potensialı daha da 

yüksəldi. Arxeologiya və etnoqrafiya sektorunda hər il bir neçə doktorluq və 

namizədlik dissertasiyası müdafiə olundu. Bu isə sektorun müstəqil elmi tədqiqat 

institutuna çevrilməsinə zəmin yaratdı [2, 7]. 

Azərbaycan xalqının ümummilli lideri Heydər Əliyevin xalqın tələbi ilə 

ikinci dəfə hakimiyyətə qayıdışından az sonra, 1993-cü il iyulun 8-də Nаzirlər 

Kаbinеtinin 366 sаylı qərаrı ilə Tаriх İnstitutunun Аrхеоlоgiyа və еtnоqrаfiyа 

sеktоru müstəqil institutа çеvrildi. Bu da arxeologiya və etnoqrafiya elmləri 

sahəsində daha geniş tədqiqatlar aparılmasına və kadrlar yetişdirilməsinə şərait 

yaratdı [1, s.3-107]. 

Ümummilli lider Heydər Əliyevin 2003-cü il yanvarın 4-də imzaladığı 

Milli Elmlər Akademiyasının statusu, nizamnaməsi və AMEA prezidentinin 

təsdiqi haqqında fərmanı tarixi bir addım oldu. Azərbaycan Milli Elmlər Akade- 

miyasının müstəqil dövlətimizin siyasətinə uyğun daha səmərəli iş qurması və 

dövlət əhəmiyyətli prioritet istiqamətlər üzrə elmi araşdırmalar aparılması, Azər- 

baycan elminin dünya elminə daha sıx inteqrasiya olunması məqsədilə bir çox 

elm sahələri ilə yanaşı, arxeologiya və etnoqrafiya elmlərinin qarşısında da müs- 

təqil dövlətimizin, millətimizin maraqlarına uyğun inkişaf etmək tələbi qoyul- 

muşdur. 

Azərbaycan xalqının zəngin maddi və mənəvi irsinin üzə çıxarılması, də- 

rindən və hərtərəfli öyrənilməsi üçün arxeologiya və etnoqrafiya elmləri sahə- 

sində araşdırmaların müstəsna əhəmiyyəti vardır. Azərbaycan Respublikası Pre- 

zidenti İlham Əliyev daim arxeologiya və etnoqrafiya elmlərinin inkişafına xü- 

susi diqqət yetirir. Onun 2008-ci il fevralın 5-də imzaladığı, “Azərbaycan Milli 

Elmlər Akademiyasının Arxeologiya və Etnoqrafiya İnstitutu tərəfindən 2008- 

2009-cu illərdə aparılması nəzərdə tutulan arxeoloji ekspedisiyaların maliyyələş- 

dirilməsi ilə bağlı əlavə tədbirlər haqqında” sərəncamı, “Göytəpə arxeoloji par- 

kının yaradılması ilə bağlı bəzi tədbirlər haqqında” 18 aprel 2012-ci il tarixli sə- 

rəncamı, “Azərbaycan Milli Elmlər Akademiyasının Arxeologiya və Etnoqrafiya 

İnstitutunun maddi-texniki bazasının gücləndirilməsi haqqında” 26 aprel 2012- 

ci il tarixli sərəncamı, “Muğan-Babazanlı abidələrinin 2800 illiyinin qeyd edil- 

məsi haqqında” 29 oktyabr 2013-cü il tarixli sərəncamı və s. müstəqillik illərində 

Azərbaycanda arxeologiya və etnoqrafiya elmlərinin inkişafında mühüm addım- 

lar olmuşdur. Bu sərəncamlar, rəsmi qərarlar, ayrılan maliyyə vəsaitləri, maddi 

bazanın möhkəmləndirilməsi arxeoloji və etnoqrafik tədqiqatların da keyfiyyətcə 

yeni mərhələyə qədəm qoyması üçün zəmin yaratmış, bu istiqamətdə araşdırma- 

ların səmərəliliyinin artırılmasına xidmət etmişdir. 

Müasir dövrdə Azərbaycanda etnoqrafiya elminin təsisatlanmasına bir sıra 

elmi müəssisələri aid etmək olar. İlk növbədə AMEA Arxeologiya və Etnoqra- 

fiya İnstitutunu qeyd etmək lazımdır. Burada etnoqrafik tədqiqatlar “Tarixi etno- 

qrafiya”, “Müasir etnoqrafiya”, “Etnososioloji tədqiqatlar”, “Etnoarxeologiya” 

şöbələrində və “Xalçaşünaslıq” sektorunda mərkəzləşmişdir. Müxtəlif dövrlərdə 

yaradılmış şöbələrdə uzun illər ərzində etnoqrafiya, etnologiya və antropologiya 

ixtisasları üzrə elmlər doktorları və fəlsəfə doktorları hazırlanmışdır. Şöbələrdə 

Azərbaycan xalqının məişət və mədəniyyəti (keçmişdə və indi) mövzusu üzrə 

həm ənənəvi, həm də yeni istiqamətlərdə tədqiqatlar genişləndirilmişdir. Ənə- 

nəvi istiqamətlər dedikdə, bura təsərrüfаt məişəti üzrə əkinçilik sistеmləri, suvаr-

mа, tахılçılıq, çəltikçilik, tехniki bitkilər, ipəkçilik, bаğçılıq və bоstаnçılıq, 

üzümçülük, maldаrlıq fоrmаlаrı (qоyunçuluq, qаrаmаl, dəvəçilik, аtçılıq), аrıçı- 

lıq, bаlıqçılıq; mаddi mədəniyyət və sənətkаrlıq üzrə – məskənlər, yаşаyış еvləri, 

gеyimlər və bəzəklər, yеməklər və içkilər, nəqliyyаt vаsitələri və yоllаr, dаşişlə- 

mə, tохuculuq, mеtаlişləmə, dəriçilik, аğаcişləmə, dulusçuluq, xalçaçılıq, tikmə 

sənəti; аilə və аilə məişəti üzrə – аilənin fоrmаlаrı, tоy, dəfn аdətləri, аilədахili 

münаsibətlər; mənəvi mədəniyyət üzrə – dini еtiqаd və inаnclаr, bаyrаmlаr, 

оyunlаr, musiqi, qоnаqpərvərlik, хаlq təbаbəti, qаrşılıqlı yаrdım fоrmаlаrı, хаlq 

mеtеоrоlоgiyаsı və əkinçilik təqvimləri, şair və yazıçıların əsərlərində etnoqrafik 

materialların əksi və s. tədqiqаt оbyеkti оlmuşdur. AMEA-nın təkcə Arxeologiya 

və Etnoqrafiya İnstitutu deyil, Naxçıvan bölməsi, Gəncə bölməsi, Milli Azərbay- 

can Tarixi Muzeyi, Arxeologiya və Etnoqrafiya muzeyi, Şəki REM, Lənkəran 

REM-lərində də lokal şəkildə etnoqrafik araşdırmalar aparılır. AMEA-dan başqa 

müxtəlif universitetlərdə də (BDU, ADPU, NDU,GDU, SDU, LDU) etnoqrafiya 

elmi üzrə tədqiqatlar aparılır və gənc tədqiqatçıların yetişdirilməsinə önəm veri- 

lir. Azərbaycan etnoqrafiyasının təbliği ilə bir sıra etnoqrafik qoruqlar da məşğul 

olurlar. Bunlara misal olaraq ““Qala” Dövlət tarix-etnoqrafiya qoruğu” və ““Xı- 

nalıq” Dövlət tarix-memarlıq və etnoqrafiya qoruğu”nu göstərmək olar. Qoruq- 

larda keçirilən tədbirlər etnoqrafiya elminin təbliğində rol oynayır. 

Müstəqil Azərbaycan Respublikasında müxtəlif sahələrdə aparılan islahat- 

lar içərisində latın qrafikalı Azərbaycan əlifbasının bərpa edilməsi tarixi əhəmiy- 

yət daşıyır. Ümummilli lider Heydər Əliyevin “Dövlət dilinin tətbiqi işinin tək- 

milləşdirilməsi haqqında” 18 iyun 2001-ci il tarixli və “Azərbaycan əlifbası və 

Azərbaycan dili gününün qeyd edilməsi haqqında” 9 avqust 2001-ci il tarixli 

fərmanları ölkənin ictimai-siyasi həyatında mühüm hadisə olmuş və latın qrafi- 

kalı Azərbaycan əlifbasına keçidi bütövlükdə təmin etmişdir. Latın qrafikalı 

Azərbaycan əlifbası artıq həyatımızın bütün sahələrində tam yerini tutmuşdur. 

“Azərbaycan dilində latın qrafikası ilə kütləvi nəşrlərin həyata keçirilməsi haq- 

qında” Azərbaycan Respublikası Prezidenti İlham Əliyevin 2004-cü il yanvar 

ayının 12-də imzaladığı sərəncama uyğun olaraq nəşr edilmiş kitablardan biri də 

Arxeologiya və Etnoqrafiya İnstitutunun Tarixi etnoqrafiya şöbəsininin müdiri, 

akademik Teymur Bünyadovun rəhbərliyi və əsas müəllifliyi ilə hazırlanmış və 

2007-ci ildə işıq üzü görmüş “Azərbaycan etnoqrafiyası” üçcildliyi olmuşdur. Bu 

üçcildlik XX əsrin ortalarından başlayaraq Azərbaycanda aparılmış etnoqrafik 

tədqiqatlara yekun vurmaqla yanaşı, XXI əsrdə aparılacaq tədqiqatların istiqa- 

mətlərini müəyyənləşdirmişdir. 

Başqa elm sahələrində olduğu kimi, Azərbaycan etnoqrafiya elminin də 

yeni dövrün tələblərinə uyğun olaraq inkişafında latın qrafikalı əlifbaya keçid 

mühüm rol oynamışdır. Ötən 50-60 il ərzində aparılmış tədqiqatların yenidən 

araşdırmalara cəlb olunması, eləcə də latın qrafikalı əlifba ilə yenidən nəşri, XXI 

əsrin ilk illərindən başlayaraq, yeni etnoqrafik tədqiqatların latın qrafikalı əlifba 

ilə nəşr olunması xüsusi əhəmiyyət daşımışdır. 

